
ODRZAN SEMINAR ,PRIMJENA ZAKONA O STVARNIM PRAVIMA FBIH | PREDNACRT

ZAKONA O PREMJERU | REGISTRACIJI NEKRETNINA FBIH*
_— -

SARAJEVO, 5. decembar/prosinac — (0t R |
Juéer je, u organizaciji Saveza opdéina i i =
gradova Federacije Bosne i Hercegovine,
u Sarajevu odrzan seminar na temu:
»Primjena Zakona o stvarnim pravima i
prednacrt Zakona o premijeru i registraciji
nekretnina FBiH".
Na seminaru je uéesée uzelo vise od 100
ucesnika koji u pravilu dolaze iz sluzbi za §
imovinsko-pravne, geodetske poslove i
katastar nekretnina jedinica lokalne
samouprave.
Predavaéi na seminaru su bili prof.dr. Enes Hasié, profesor Pravnog fakulteta Univerziteta u Zenici,
Ivan lesko, direktor Uprave za geodetske i imovinsko-pravne poslove Hercegovaéko-neretvanskog
kantona i Hazbo Li¢ina, direktor Uprave za imovinsko-pravne, geodetske poslove i katastra
nekretnina v Op¢ini Zenica.
Zakonom o stvarnim pravima Federacije Bosne i Hercegovine konacno se vrsi pretvorba svih ranijih
prava, koja su decenijoma stvarana u ranijem sistemu, raznih ovladtenja, jasnije se definiraju
odnosi za stvarna prava na nekretninama i njime se obezbjeduje mnogo vedi stepen pravne
sigurnosti.
Kako je za Agenciju ONASA izjavio prof.dr. Enes Hasié, Zakon o stvarnim pravima FBiH spada u
grupu sistemskih zakona, koji rieSavaju krucijalna pitanja za sve gradane i pravne subjekte.
"Njegovom primjenom postojace pravo vlasnistva uz druga stvama prava, ali neée postojati razni
instituti koji su stvarali zabune u pravnom prometu, nesigurnost za investicije i za sve druge pravne
odnose. Uvode se novi instituti, kao sto su pravo gradenija, liénih sluZnosti, detalino se reguliraju
susiedska prava, uvodi se novi institut zemljishog duga", pojasnio je Hasié.
Rekao je da bi se efekti primjene zakona morali odraziti na puno veéi stepen pravne izvijesnosti.
"Vierujem da éemo primjenom ovog zakona svi izbjeéi jedno pitanje koje &esto sami sebi
postavimo, a to je: 'Ko je zapravo vlasnik neke nekretnine?'. Gradani kada se suoée sa problemom
dokazivanja prava vlasnistva vide da je to tesko", izjavio je Hasi¢ i dodao da "ovaj zakon
omogucéava lakse postupke u dokazivaniu i sigurnija znanja".
Nakon izlaganja prof.dr.Hasiéa uslijedio je veliki broj pitanja od strane uéesnika seminara a u vezi
sa provedbom zakona u praksi. Istaknuta je potreba za Sto hitnijim uskladivanjem Zakona o
gradevinskom zemljistu sa Zakonom o stvarnim pravima Sto bi se trebalo realizovati do mjeseca
marta 2014. godine kada pocinje primjena Zakona o stvarnim pravima FBiH.
Hazbo Li¢ina, izijavio je za Agenciju ONASA da je Zakon o premijeru i registraciji nekretnina u
FBiH izazvao veliku paznju. "Radi se o reformskom zakonu koji bi trebao, nakon stoljetne tradicije i
prakse vodenja zemljisnih knjiga i katastra u FBiH, stvoriti uslove za osnivanje jednog registra,
gdje ¢e gradani na jednom 3alteru moéi ostvariti sva svoja prava upisa vlasnistva, posjeda i
drugih stvarnih prava, koja se po zakonu upisuju obavezno u taj buduéi registar nekretnina", rekao
je Licina.
Naglasio je, kao znacajnu Einjenicu, da se zakonom predvida da zemljisha knjiga iz sadasnijih
nadleZnosti pravosuda dode u nadleZnost uprave.
"Ono 3to je neupitno je da ée zemljisna knjiga biti u nadleznosti Federalne geodetske uprave,
odnosno na neki nadin pod patronatom ministarstva pravde, jer ona nigdje u svijetu nije u
nadleZnosti opéinskih organa. Zemljisna knjiga predstavljace samo dio buduéeg registra. To je dio
u koji ¢e se upisivati prava, a sadasnja katastarska evidencija postaée drugi dio tog registra, gdje
ée biti podaci o nekretninama", pojasnio je Ligina.
Tokom diskusije o prednacrtu Zakona, iznijete su ostre kritike na sadrzaj prednacrta v pogledu
osnivanja kantonalnih uprava za geodetske poslove i registraciju nekretning, i s tim v vezi
oduzimanja nadleZnosti jednicama lokalne samouprave i davanja istih kantonima, Sto je, prema
misljienju ucesnika seminara u suprotnosti sa Evropskom poveljom o lokalnoj samoupravi i Zakonom
o principima lokalne samouprave v FBiH.

Opéina Kresevo

BILTEN SAVEZA OPCINA I GRADOVA
FEDERACIJE BOSNE I HERCEGOVINE

U MOSTARU | KLADNJU ODRZANI REGIONALNI SASTANCI NA TEMU:
,PREZENTACIJA PREDNOSTI | DOBRIH PRAKSI PRI IMPLEMENTACIJI LOD
METODOLOGHE®

q

Savez opéina i gradova Federacije BiH, u [},
saradnji  sa Razvojnim programom
Ujedinjenih nacija (UNDP), od O1. januara/
siieénja 2013. godine poceo je sa
implementacijom projekta “Podrska jacanju
lokalne samouprave FBiH u pruzaniju
efektivnijih i efikasnijih usluga”.

Jedna od komponenti LOD Il projekta se
fokusira na pruZanje podrike horizontalnoj
integraciji LOD  metodologije  kroz
organizaciju  regionalnih  sastanaka za
jedinice lokalne samouprave (JLS). LOD
metodologija ie mehanizam za
transparentno finansiranje projekata organizacija civilnog drustva po standardima EU.

U skladu s time, Savez opdina i gradova Federacije Bosne i Hercegovine je organizirao dva
regionalna sastanka, i to u Mostaru 03.12.2005. godine i u Kladnju 05.12.2013. godine.
Regionalnom sastanku u Mostaru prisustvovali su predstavnici iz Grada Mostara, Opéine Novo
Sarajevo, Op¢ine Centar Sarajevo, Opéine Neum, Opéine Konjic, Opdine Kiseljak, Opéine Hadzidi,
Opéine Kredevo, Opéine Stolac i Opéine Citluk, a u Kladnju su prisustvovali predstavnici iz Opéine
Kladanj, Op¢ine Doboj Jug, Opéine Orasje, Opdine llijas, Opcéine Vogosca, Opéine Kalesija,
Opdine Olovo, Op¢ine Gradadac, Opéine Teolak.

Podsje¢éamo da je Savez opéina i gradova Federacije Bosne i Hercegovine dana 14.11.2013.
godine u Donjem Vakufu organizirao regionalni sastanak kojem su prisustvovali predstavnici iz
Opéine Visoko, Opéine Donji Vakuf, Opéine BuZim, Opdéine Bosanski Petrovac, Opéine Busovaéa,
Opdine Vitez, Opcine Novi Travnik, Opéine Jajce, Opé¢ine Cazin i Opdéine Breza.

Cilj organiziranja regionalnih sastanaka je bio da se predstavnicima jedinica lokalne samouprave,
koje nisu uklju¢éene u LOD projekat, prezentiraju prednosti pri implementaciji LOD metodologije.
Osim prednosti, predstavnica Opéine Tuzla je prezentirala dobru praksa Opéine Tuzla, koja veé
implementira LOD metodologiju.

Ova aktivnost Saveza je nastavak ranijih aktivnosti u okviru komponente LOD lll, u sklopu kojih su
prikupliene informacije o iskustvima i poteskoéama jedinica lokalne samouprave u vezi sa
raspodjelom budzetskih sredstava organizacijama civilnog drustva.

Napominjemo da projekat "Jaéanje lokalne demokratije" LOD Il finansira Evropska unija iz
sredstava Instrumenta za pretpristupnu pomoé (IPA) u iznosu od 2 miliona eura, a sprovodi
Razvoijni program Ujedinjenih nacija u Bosni i Hercegovini (UNDP).

Cilj projekta je doprinos demokratskoj stabilizaciji, pomirenju i daljnjem razvoju BiH kroz podrsku
odabranim JLS-ovima u uspostavljanju boljih odnosa izmedu lokalnih vlasti i civilnog drustva, te
stvaranju finansijskih mehanizama za unaprijedeno pruZanje usluga.

Sa sastanka v Mostaru

RADOJE VIDOVIC NOVI NACELNIK OPCINE KRESEVO

Radoje Vidovi¢ iz HDZ-a BiH novi je nacelnik §
Opdine Kresevo.

Prema nesluzbenim podacima, objavljenim na
stranici Centralne izbome komisije, Vidovi¢ je na
prijevremenim izborima za nalelnika Opéine F¥F
Kre3evo, koji su odrzani u nedjelju 1. decembra,/ B
prosinca 2013. godine, dobio povijerenje ukupno Sl w
1.123  biraca (63,88%) od 1.758 vazeéih! H:: 7 s
glasova. Zeliko Pulji¢ iz HDZ-a 1990, kojega je Ftil 3
podrzavala i Narodna stranka "Radom za
boljitak", dobio je 635 glasova ili 36,12%.

Prema nesluzbenim podatcima SIP-a, na izbore u KreSevu je od 4.475 osoba s pravom glasa,
izaslo ukupno 1.811 biraca, a zabiliezeno je 53 nevazeda listica.

Radoje Vidovi¢, naéelnik Opéine KresSevo

Savez / Zajedno za uredenu i razvijenu lokalnu samoupravu

OPCINE JEDINSTVENE DA OSNUJU SUMSKO-PRIVREDNO PREDUZECE U
BOSANSKOM PETROVCU

Opéinske  vlasti Bosanskog Petrovca ir‘
susjednih  opéina Zele osnovati opdinsko

Sumsko preduzece, za Sta su dobili podrsku
vijeénika, ali i drugih opdina, kao i Saveza
opéina i gradova Federacije Bosne i
Hercegovine.

Opdina Bosanski Petrovac najbogatija je
Sumama u Unsko-sanskom kantonu. Medutim,
prihod koji ostvaruju iz dobiti ,,Unsko-sanskih
Suma“ nije adekvatan. Godisnja  dobit |
Bosanskog Petrovca od ovog prirodnog
bogatstva neznatna je u odnosu na druge I
opéine USK.

Ova problematika bila je tema danas (4.
decembar/prosinac 2013) odrzanog
sastanaka nacelnika Zlatka Huji¢a sa nacelnicima opéina koje imaju sliéne probleme: Buzim, Sanski
Most, Olovo, Kalesija i Bosansko Grahovo.

Neravnomjerna raspodijela novéanih sredstava Unsko-sanskih Suma postala je goruéi problem
opéine Bosanski Petrovac. Osim $to nemaiju svojih zastupnika u skupstinskim klupama, nemaiju
nijednog ¢lana u u rukovodedim tijelima SpD ,,Unsko-sanskih Suma*“.

Vrhunac neprimjerenog odnosa prema ovoj opdini su posliednje raspodiele sredstava po
opdéinama, u kojima Vlada kantona, niti jednim konvertibilnim feningom, ne spominje Bosanski
Petrovac (raspodjela dobiti od Suma od 1,9 miliona KM i raspodjela od GSM licenci).

Ovakav odnos kantonalnih vlasti, natjerao je opéinske vlasti da se pokrene inicijativa za osnivanje
Sumsko privrednog drustva u Bosanskom Petrovecu, koja je jednoglasno usvojena na opdinskom
vijeéu i upuéena u proceduru prema Skupsini USK.

Problem Sumarstva u Federaciji BiH je ogroman, smatra nacelnik Kalesije, Rasim Omerovié.
Njegovo rieSavanje dodatno oteZava nepostojanje federalnog zakona koji je kljuéan, izmedu
ostalog i za formiranje $umskog privrednog preduzeéa Bosanski Petrovac.

Da treba skrenuti paznju svim nadleznim da se ovaj problem mora rijesiti, te da je potrebno
pruziti podrsku Bosanskom Petrovcu, svojim ucestvovanjem u radu sastanka, pokazao je i nacelnik
op¢ine Buzim, Agan Bunic.

lako zakon koji tretira ovu oblast jos uvijek nije donesen, ucesnici danasnjeg sastanka smatraju da
je to moguce dobrom politickom voljom, koja do sada nije pokazana.

TUZLA | KAKANJ JEDINE OPCINE U FBIH KOJE NE PRIMAJU OBESTECENJA ZA
EKOLOSKE STETE

STy

Federalna vlada je, na svojoj 89.
siednici od 28. novembra/studenog
razmatrala inicijativu opéina Tuzla i
Kakanj za uvodenje  ekoloske
naknade Stete uzrokovane radom
termoelektrana, saopéeno je iz
Ureda za odnose s javnoséu Vlade, a
d prenosi RTV "Slon".

§ Koko se navodi u obrazloZeniju
nicijative, ove dvije op¢ine jedine su
u BiH i u Evropi koji ne primaju
obesteéenja za ekoloske stete koje
- . im nanose termoelektrane.

Nakon razmatranja inicijative, Vlada FBiH formirala radnu grupu sa zadatkom da razmotri sve
aspekte ovog pitanja, te da ga tome je izvijesti u roku od 15 dana.

Radnu grupu éine predstavnici Ureda premijera FBiH, dva federalna ministarstva, opéina Tuzla i
Kakani, te dviju elektroprivreda u FBiH.

S kS RN

Neravnomjerna raspodjela
novcanih sredstava Unsko-
sanskih suma postala je
goruci problem opcine
Bosanski Petrovac. Osim
Sto nemaju svojih
zastupnika u skupstinskim
klupama, nemaju nijednog

¢lana u u rukovodedim
tijelima SPD ,,Unsko-
sanskih suma“

Rasim Omerovi¢, naéelnik
Opéine Kalesija

BILTEN SAVEZA OPCINA I GRADOVA
FEDERACIJE BOSNE I HERCEGOVINE

VLADA FBIH UTVRDILA PRIJEDLOGE ZAKONA O USPOSTAVI GRADOVA TUZLA,
ZENICA, BIHAC 1 SIROKI BRIJEG

SARAIJEVO, 12. decembar/prosinac — Vlada Federacije BiH je, na danasnjoj, 91. sjednici u
Sarajevuy, utvrdila i Parlamentu FBiH po skracenom postupku uputila Cetiri prijedloga zakona
kojima se sadasnje opéine Tuzla, Zenica, Bihaé i Siroki Brijeg uspostavljaju kao gradovi.

Gradovi Tuzla, Zenica, Biha¢ i Siroki Brijeg su, u skladu s novim zakonima, pravni sljednici
sadasnjih opéina i preuzimaiju njihove nadleZnosti, prava, obveze i imovinu.

Teritorij ovih novih gradova u FBiH &ine sva naselijena mjesta koja se, prema evidenciji Federalnog
zavoda za statistiku, nalaze u okviru opéina Tuzla, Zenica, Bihaé i Siroki Brijeg na dan stupanja
Zakona na snagu.

Gradovi su jedinice lokalne samouprave i imaju svojstvo pravne osobe.

Njihova samoupravna tijela su gradska vijeca i gradonadelnici koji poslove iz svojih nadleZnosti
obnasaju u skladu sa Ustavom FBiH, zakonima i gradskim statutima, saopéeno je iz Ureda za
odnose s javnoséu Vlade FBiH.

Broj ¢lanova gradskih vijec¢a je utvrden statutima, a vijecnici se biraju na izravnim tajnim izborima.
Gradonadelnici, kao izvrina tijela gradova, biraju se u skladu sa Zakonom o izboru, prestanku
mandata, opozivu i zamjeni nacelnika opéina v FBiH.

Opdéinski vijecénici i opcinski nacelnici, izabrani na proteklim opéinskim izborima, stupanjem na
snagu novih zakona, nastavljaju s radom kao vijeénici gradskih vije¢a i gradonacelnici.

Opdinska tijela uprave i upravne organizacije, struéne i druge sluzbe i ostala opdinska tijela
nastavljaju rad kao gradska tijela i sluzbe, a javna preduzeda i javne ustanove, Eiji su osnivadi
opéine Tuzla, Zenica, Bihaé i Siroki Brijeg, djelovat ée kao javna gradska poduzeéa i ustanove.

U obrazloZenjima Prijedloga zakona konstatirano je kako Tuzla, Zenica, Biha¢ i Siroki Brijeg
ispunjavaju sve zakonske pretpostavke da bi bili uspostavljenji kao gradovi.

Opdinsko vijeée Tuzla je na sjednici 30. januara/sijeénja 2007. godine donijelo Odluku o
proglasenju Grada Tuzle i Zakljuéak o pokretaniju Inicijative za izradu Zakona o uspostavi Grada
Tuzle.

Takvu odluku je donijelo i Op¢éinsko vijeée Zenice.

Zakon o principima lokalne samourave predvidio je moguénost proglasenja gradovima onih
opéina koje imaju posebno povijesno i kulturno znadenje, $to se, u svakom slucaju, odnosi i na
Bihad.

Opéinsko vijeée Sirokog Brijega je 31. jula/srpnja 2013. godine usvojilo Odluku da su ispunjeni su
uvjeti za proglasenje gradom, navodi se u saopéenju.

INTERVJU: RASIM OMEROVIC, NACELNIK OPCINE KALESIJA

Razgovarala: Lejla KURTOVIC

SARAJEVO, 1. decembar/prosinac (ONASA) - Nacelnik Opéine Kalesija Rasim Omerovié u
inferviuu za Agenciju ONASA govori, izmedu ostalog, o radu Opéine u profeklom periodu,
najznaéajnijim projektima, nosiocima privrednog razvoja, granama privrede koje imaju najveée
potencijale za ulaganje, najéeséim problemima sa kojima se suoéava opéina Kalesija, izgradnji
regionalne eko-deponije na Crnom vrhu, industrijskoj zoni u Kalesiji Gornjoj, te saradnji sa Savezom
opdina i gradova Federacije BiH.

ONASA: Kako biste ocijenili rad Opéine Kalesija za devet mjeseci 2013. godine, koji su
najznacajniji projekti koje ste realizirali ili ¢ija je realizacija poéela u proteklom periodu?
OMEROVIE: U 2013. godini mi smo realizirali planirane aktivnosti i moja opéa ocjena je
pozitivna. Ovdje mislim na realizaciju aktivnosti iz programa rada naéelnika i Opéinskog vijeéa.
Zapoceli smo aktivnosti na rijeSavanju velikih kapitalnih projekata, a to je, prije svegaq,
kanalizacioni sistem opdéine Kalesija. Ocekujem do kraja godine da éemo imati uraden Glavni
projekat kanalizacije cijelog podruéja opcine.

Intenzivirani su radovi na izgradnji vodovoda u visinskim zonama, a uporedo radimo na trazenju
novih vodozahvata. Nas cilj je da obezbijedimo pitku vodu za cijelo podruéje opdine.

| dalie radimo na izgradnji putne infrastrukture, a takode realizujemo neke projekte iz IPA
fodnova.

Izgradnja sportske dvorane je jos jedan na$ kapitalni projekat za koji smo i ove godine
obezbijedili iz budZeta vise od 400.000 KM.

Savez / Zajedno za uredenu i razvijenu lokalnu samoupravu

ONASA: Na éemu ¢ce biti akcenat rada lokalne vlasti u Kalesiji u narednom periodu?
OMEROVIC: U narednom periodu akcenat rada lokalne administracije ée biti na realizaciji
zapodetih vitalnih projekata koji doprinose poboljSanju kvaliteta Zivota nasih gradana, te na
stvaranju ambijenta za ulaganja na podruéju nase opéine.

Moramo zapodeti izgradnju kolektora za kanalizaciju na podruéju opéine, zavrsiti izgradniju
cjelokupne putne mreze, izgraditi vodosnabdijevanje do svakog domacdinstva i svih subjekata,
istraziti i pronaci nove koli¢ine pitke vode u istoénom dijelu opdine, izgraditi i opremiti
neophodnom infrastrukturom postojeée i nove poslovne zone, provesti u djelo Plan upravljanja
otpadom i op¢inu uciniti ekoloskom sredinom, izgraditi trotoare duz magistralnog puta Tuzla -
Zvornik, analizirati moguénosti za rad i pokretanje lokalne televizije u saradnji sa lokalnim
radijem i nadleZnim institucijamai...

ONASA: Ko su nosioci privrednog razvoja opéine Kalesija?

OMEROVIC: Mozemo se pohvaliti da je proces privatizacije u nasoj opéini uspjeino proveden i
vedina privatizovanih firmi je zadrZala svoj proizvodni program i preuzela postojeée uposlenike.
Privatna inicijativa je dala nemijerljiv doprinos razvoju nase lokalne zajednice. Strukura privrednih
djelatnosti je sve raznovrsnija i ono §to posebno ohrabruje sve je vise preradivackih kapaciteta.
Od nekadasnie, iskljucivo ruralne sredine i jedne od najsiromasnijih opéina u BiH, sada smo opéina
u koju se sve vise ulaZe i u kojoj se razvijaju planske industrijske i poslovne zone. Odgovarajué¢im
odlukama, obezbijedili smo da investitori po povoljnim uslovima mogu v ovim zonama planirati i
razvijati svoje poslovne ideje. Ponosni smo $to moZemo istaci da je znacajan broj nasih mladih
ljudi nasao zaposlenje u nizu firmi na podrugju nase opéine.

U oblasti preradivaéke djelatnosti najznaéajniji kapaciteti su v firmama lzazov d.o.o. Kalesija,
Prima sofa d.o.o. Kalesijo, Ahi trade d.o.o. Kalesija (proizvodnja namijestaja), Buscherhoff-
Plastikal d.o.o. Kalesija, CPA d.o.o. Tojsiéi, (specijalna pakovanja), Lafat komerc d.o.o. Kalesija,
Remontmontaza d.o.o. Tojsic¢i, UNIS-TOK d.o.o. Kalesija (metaloprerada), Kuvvet d.o.o. Kalesija
(proizvodnja betona i Al i PVC stolarije), Farma Spreca d.c.o. Vukovije Donje (proizvodnja
mlijeka) i nizu drugih privrednih subjekata. Znacajan procenat proizvodnje u pojedinim subjektima
ima i izvozni karakter.

U oblasti trgovine, najznadaijniji su veliki trzni centri Bingo d.o.0. Tuzla, Omega d.o.o. Zivinice i
Zux-4 d.o.o. Kalesija, kao i trgovine gradevinskim materijalima E-plast d.o.o. Kalesija, PGM
company d.o.o. Kalesija, A-3 promet d.o.o. Kalesija i Kalesija promet d.o.o. Kalesija.

Prevoz putnika na lokalnim i kantonalnim linijama obavljaju firme Bjelievac-tours d.o.o. Kalesija i
Hankom d.o.o. Kalesija.

ONASA: Koje grane privrede imaju najveée potencijale za ulaganje i Sta Opéina €ini kako bi
privukla investitore?

OMEROVIC: Kao $to sam prethodno pomenuo, Kalesija je bila izrazito nerazvijeno ruralno
podruéje gdje je poljoprivreda predstavljala skoro jedini izvor prihoda za veéinu stanovnistva.
Nerazvijenost i nemoguénost zaposljavanja su prisilili veliki broj stanovnika opéine da potraze
zaposlenje u drugim krajevima bivse drZave ili v inozemstvu.

Naijznadainiji prirodni resursi kojima raspolaze opéina su poljoprivredno zemljiste i Sume, koji uz
racionalno koristenje mogu predstavljati vaZzan oslonac za buduéi razvoj opéine, s obzirom na
raspoloZive resurse koje sam prethodno naveo, doSlo je i do razvoja niza preradivackih
kapaciteta.

U svrhu razvoja privrednih djelatnosti, obezbijedili smo gradevinsko zemljiste za privredno-
poslovne zone, obezbijedili smo neophodnu infrastrukturu u istim i dalje je dogradujemo zavisno
od finansijskih moguénosti. U Prostornom planu opéine, koji je u pripremi, planirali smo i povrsine
za nove privredne zone.

ONASA: Prema Vasem misljenju, koji su najéeséi problemi sa kojima se suoéava opéina
Kalesija?

OMEROVIC: Evidentno je da imamo slabiji priliv poreznih prihoda (sredstva PDV-a) i u takvim
uslovima smo prinudeni na smanjenje investicija u kapitalne projekte.

ONASA: Kako biste ocijenili trenutnu ekonomsku situaciju na podruéju opéine?

OMEROVIE: Kao $to sam veé napomenuo, &injenica je da imamo manii priliv sredstava iz poreza,
Sto je posliedica slabije kupovne moéi gradana.

U narednom periodu potrebno je intenzivno raditi na stvaranju pretpostavki za nove investicije sa
ciliem otvaranja novih radnih mjesta i ocuvanja postojedih.

ONASA: Koliko Opéina izdvaja za poticaj privredi i na koji naéin obezbjedujete dodatna
sredstva?

“Najznacdajniji prirodni

opdina su poljoprivredno
zemljiste i Sume, koji uz
racionalno koristenje
mogu predstavljati vazan
oslonac za bududi razvoj

doslo je i do razvoja niza

preradivackih kapaciteta.

OMEROVIE: Opéing, kao jedinica lokalne samouprave, nije nadleZna i nije u moguénosti direktno
izdvajati za poticaje razvoju pojedinih privrednih drustava. Ono $to mi cinimo, jeste da smo
oformili industrijske zone u gradu Kalesija, Kalesiji Gornjoj, a u perspektivi éemo ih graditi u
Memiéima, Vukovijama i Tojsi¢ima. Nasa uvlaganja, uz dodatna sredstva visih nivoa vlasti, ogledaju
se u izgradniji infrastrukture u ovim industrijskim zonama i stvaranja $to povoljnijeg ambijenta za
postojeéa preduzeda i privlaéenje interesa novih ulagaca.

Direktna finansijska izdvajanja se vre u oblasti poljoprivrede, u vidu participacije za imunizaciju
stoke, poticaj proizvodacima mlijeka i subvencije za slu¢aj uginuéa stoke.

ONASA: Da li ste zadovoljni stepenom zaposlenosti na podruéju opéine Kalesija i Sta ée
opéinska vlast uraditi na poboljSanju stope nezaposlenosti, posebno mladih i obrazovanih
kadrova?

OMEROVIC: Imaijuéi u vidu naslijedene tetkoée i tradiciju, svi u Kalesiji moramo biti realni i priznati
da se ovdje stvari brzo kredu prema boljem ambijentu za Zivljenje. Ovdje se ulaze, mladi se
$koluju i ovdije ostaju. Poslije izgradene infrastrukture, Opéina sve vise paZnje posveduje razvojnim
projektima. Imamo ogromne komplekse plodnog poljoprivrednog zemljista, Sto je nasa velika Sansa
za brzi razvoj. Sve vise ljudi zaposlenje nalazi na svojim imanjima. Poveéao se broj novih zasada
voéa i plasteni¢kih kapaciteta, sa tendencijom prosirenja.

Izdvoijili smo znadajna sredstva u privredne zone od kojih oéekujemo mnogo tek u periodu koji je
pred nama. Otvoreni smo za sve potencijalne ulagace. Tranzitha smo opéina i u blizini vaznih
komunikacija, kao i medunarodnog aerodroma, vierovatno buduéeg cargo centra, $to je i nasa
Sansa.

Kada su u pitanju mladi, svake godine izdvajamo budzZetska sredstva, te veliki broj studenata
stipendiramo, a za znadajan broj svrSenih studenata obezbijedili smo odradivanje neophodnog
pripravni¢kog staza, sto ¢emo Ciniti i kroz naredne projekte.

ONASA: U kojoj fazi je izgradnja regionalne eko-deponije na Crnom vrhu, u koji je ukljuéena
i Vasa opéina, te koliki je znaéaj tog projekta za Kalesiju, ali i ostale opéine iz Federacije BiH i
Republike Srpske koje su dio projekta?

OMEROVIE: U projektu Regionalna deponija Zvornik, pored nae opéine, ukljuéene su opitine:
Zvomik, Osmacdi, Sekovidi, Bratunac, Milidi, Vlasenica, Srebrenica i Sapna.

Kada je u pitanju odlagaliste Cmi vrh, radi se o izgradnji potpuno novog objekta sa pristupnim
putem i priklju¢kom na magistralnu cestu M-4 sa lijeve strane puta Kalesija —Zvornik, te se gradi
sva prateéa infrastruktura.

Istovremeno, projekat predvida tehni¢ko unapredenje i osposobljavanje javnih komunalnih
preduzeéa po opéinama za kvalitetno i efikasno prikupljanje i transport otpada do predvidenih
mjesta, pretovarnih stanica i sliéno. Projekat ée imati apsolutno dugoroéni karakter.

Projektna rijesenja odlagalista Crni vrh predvidaju 20 godina vijek objekta, medutim odredenim
tehnoloskim rieSenjima predtretmana otpadne mase vijek deponije se moze povedati tri puta.

Na lokaciji Crni vrh do sada su uradeni sliedeéi radovi: izgradena je trafo stanica, dovedena je
voda i ograden je plato deponije.

Ugovor za izgradnju tijela deponije potpisan je u septembru 2012. godine, a radovi na lokaciji
"Crni vrh* poéeli su 1. novembra 2012. godine. U ovom trenutku izvode se radovi na ulazno-
radnoj zoni (izgradnja objekta za smjestaj radnika i uprave javnog preduzeda, radionica,
nadstrednica kolske vage), radovi na izgradnji zemljane brane i radovi na pripremi tijela deponije
za postavljanje multibarijernog sloja (folija). Imajuéi u vidu da je veéi dio dosadasnjih radova u
tzv. fazi zemljanih radova, na dinamiku radova znaéaijno utiéu vremenske prilike. Prema planu, rok
za zavrdetak radova je januar/februar 2014. godine. Vremenske prilike ée, ipak, pomieriti ovaj
ugovoreni rok. Posto je za postavljanje geosintetskog materijala potrebna potpuno suha podloga i
temperature iznad pet stepeni Celzijusq, izviesno je da ¢e ovaj posao biti prolongiran za april ili
maj 2014. godine. U tom slu¢aju, deponija bi postala operativna polovinom lieta 2014. godine.
Znadaj ovog projekta se ogleda u tome da se izgradnjom regionalne deponije dobije prostor i
sistem za adekvatno zbrinjavanje otpada sa podruéja opéine Kalesija i drugih opéina u regiji u
skladu sa smjernicama Evropske unije (EU). Eliminisaée se pojava lokalnih nesanitarnih i divljih
deponija. Provodenje ovog projekta je osnova za selekciju otpada, $to je sliedeéa faza u
upravljanju otpadom kojoj tezimo.

[

ONASA: Kada se moze ocekivati zavrsetak radova koji se odnose na industrijsku zonu v
Kalesiji Gornjoj i planirate li jos neke projekte na podrucju Kalesije?

OMEROVIE: Dio infrastrukturnih radova u industrijskim zonama je zavrien, a s obzirom na dalje
Sirenje ovih zona, mi éemo i dalje raditi na izgradnji saobracajnica, vodovoda i kanalizacione
mrezZe v skladu sa potrebama novih investitora.

Mi radimo na donosenju Prostornog plana opéine u kojem je posebna paznja posveéena novim
prostorima za Sirenje postojecih i planiranje novih industrijskih zona.

ONASA: Kako ocjenjujete saradnju Opéine Kalesija sa Savezom opéina i gradova FBiH?
OMEROVIC: S obzirom na to da sam &lan Predsjednistva Saveza opéina i gradova FBiH, mogu
red¢i da sam zadovoljan, ali nisam zadovoljan odnosom federalnih institucija, prije svega Vlade
FBiH i Parlamenta, prema nasim zahtjevima. Mi ¢emo i dalje biti uporni u nasem opredjeljenju da
se vrati integritet lokalnoj samoupravi i da opéine uredujemo i ja¢amo u skladu sa Evropskom
poveljom o lokalnoj samoupravi.

ODRZANA DRUGA GODISNJA KONFERENCIJA SISTEMA OBUKE ZA JLS

Obuku za jedinice lokalne samouprave u
BiH do sada je zavrsilo 4.500 sluzbenika,
a u narednom periodu potrebno je raditi
" na  postizanju  samoodrzZivosti  ovog
| projekta, redeno je u Banjaluci na Drugoj
godidnjoj konferenciji sistema obuke za
jedinice lokalne samouprave, koja je
odriana 3. decembra/prosinca 2013.
godine.
Pelle Person, direktor Svedske agencije za
medunarodni razvoj (SIDA) v BiH istakao
je da SIDA finansira ovaj projekat od
2008. godine, dok je posliednja faza
programa pocela 2011. i trajat e tri
godine, uz sredstva od 2,2 miliona
ameri¢kih dolara. ,,Projekat pokuSava izgraditi sistem za prepoznavanje potreba za obukom
zaposlenih v jedinicama lokalne samouprave s fokusom na efikasnost njihovog rada®, rekao je
Person uz oéekivanje da ée ovaij sistem postati samoodrziv.
U ime Federalnog ministarstva pravde, Enver [Seri¢, direktor Zavoda za javnu upravu FBiH je
naglasio da je od formiranja tog zavoda dosta uradeno da bi se provela obuka uposlenika u
organima uprave, ali i da je u saradnji sa UNDP-om izraden poseban sistem obuke za zaposlene
u opéinama.
Ispred Saveza opéina i gradova Federacije Bosne i Hercegovine na Konferenciji su uéestvovali
predsjednik Predsjednistva, Husejin Smaijlovi¢ i Edin Demirovi¢.
Edin Demirovié, podsjetio je da je Savez ukljuéen u sve segmente pripreme i izvodenja obuke.
Nakon usvajanja Strategije obuke za jedinice lokalne samouprave 2011-2015. od strane Vlade
FBiH jos 2012. godine, Savez je, u saradnji sa UNDP-om radio na pripremama uvodnih obuka za
izabrane duznosnike. Taj proces edukacije zapoceo je odmah po konstituiranju prvih opéinskih
vijeée u decembru/prosincu prosle godine, kada je odrZano 3est obuka, a ove godine jo§ 36.
Tokom Konferencije, prezentirani su rezultati sistema u protekloj godini i planovi za 2014. godinu.
Ucesée u prezentacijama uzeli su nosioci sistema obuke: Savez opéina i gradova FBiH, Savez
opstina i gradova RS-a, Agencija z adrzavnu sluzbu FBiH i Ministarstvo uprave i lokalne
samouprave RS-a.
Demirovi¢ je prezentirao rezultate do sada odrzanih obuka u 42 jednice lokalne samouprave. Te
obuke proslo je blizu 600 vijeénika, a odnosila se na upoznavanje vijeénika sa kljuénim
nadleZnostima lokalne samouprave, nadinom funkcionisanja loklane vlasti, odnosom sa gradanima
i sl. U nastavku prezentacije najavio je za sliedeéu godinu odrzavanje veceg broja seminara,
kako za nacelnike tako i za opéinske vijeénike.
Konferenciji je prisustvovalo vise od 100 ulesnika, predstavnika loklanih vlasti, a cilj je bio
predstaviti napredak u provodenju programa obuke za zaposlene u opdinskim i gradskim
upravama i izabrane duZnosnike, vijeénike i nacelnike u 2013. godini.
Sistem obuke uspostavljen je jo§ 2008., a kljuénu ulogu u realizaciji strateskih cilieva ima
Federalno ministarstvo pravde i Savez opéina i gradova Federacije BiH.
Konferenciju su organizirali Ministarstvo uprave i lokalne samouprave Republike Srpske i
Federalno ministarstvo pravde, u saradnji sa Razvojnim programom Ujedinjenih nacija (UNDP).

Sa konferencije sistema obuke za JLS

Ugovor o saradnji Opcine
Tuzla i Medunarodne
finansijske korporacije - IFC
odnosi se na pruzanje
usluga besplatnog
kreditnog savjetovanja
gradanima na podrudju
op¢ine Tuzla, a realizuje se
u saradnji sa Centrom za
socijalni rad Tuzla.

BILTEN SAVEZA OPCINA I GRADOVA
FEDERACIJE BOSNE I HERCEGOVINE

MIDHAT HUSIC IZABRAN ZA V.D. NACELNIKA OPCINE BANOVICI

Za vrSioca duznosti naéelnika Opcine Banoviéi imenovan je Midhat Husi¢, iz reda opéinskih
vijeénika Stranke demokratske akcije. Imenovalo ga je Vijeée, nakon $to je tokom redovne
siednice iz Centralne izborne komisije stigla potvrda o prestanku vazZenja mandata biviem
nacelniku Begi Birparicu.

Husi¢ je roden u Banovi¢ima 1974. godine. Po zanimanju je diplomirani ekonomista i zaposlen je u
Sektoru za komercijalne poslove Rudnika mrkog uglia "Banovid". Duznost vijeénika iz reda SDA
obavlja od lokalnih izbora 201 2. godine.

Na mijestu vriioca duZnosti nacelnika bi¢e do vanrednih izbora koje ée zakazati CIK pocetkom
naredne godine, a zvani¢no je kandidat Stranke demokratske akcije za novog nacelnika Opéine
Banovici.

Prema pravilima CIK-a prelazni period ne smije trajati duze od 90 dana. Za opoziv prethodnog
nadelnika Bege Birpari¢a na referendumu u Banoviéima je u oktobru/listopadu glasalo 79%
gradana s pravom glasa.

POTPISAN UGOVOR O SARADNJI IZMEDU OPCINE TUZLA | MEDUNARODNE
FINANSIJSKE KORPORACIJE — IFC

Nadelnik Opéine Tuzla, Jasmin
Imamovié i predstavnici
Medunarodne finansijske
korporacije - IFC,  <¢lanice
grupacije Svijetske banke,

potpisali su 2. decembra/prosinca
g Ugovor o saradhnii, u sklopu druge
\ faze projekta “Mikrofinansiranje u
BiH", koji IFC realizuje vz podrsku
i u saradnji sa  Svicarskim
drzavnim sekretarijatom za
ekonomske poslove - SECO.
Ugovor o saradnji Opéine Tuzla i
- - Medunarodne finansijske
korporacije - IFC odnosi se na pruzanje usluga besplatnog kreditnog savjetovanja gradanima na
podruéju opcine Tuzla, a realizuje se u saradnji sa Centrom za socijalni rad Tuzla.
Prema rije¢éima nadelnika Jasmina Imamoviéa, Opéina Tuzla i Medunarodna finansijska
korporacija-IFC potpisali su danas Ugovor o saradnji v namjeri da se pruzi besplatna pomoé
liudima koji nisu u moguénosti da redovno otpladuju svoja kreditha zaduZenja u finansijskim
institucijama.
Voditeljica projekta ,,Mikrofinansiranje u BiH“, Nata3a Goronja, rekla je da se Projekat za
besplatno finansijsko i pravno savjetovanje sprovodi u sklopu druge faze veéeg projekta
»Mikrofinansiranje u BiH“, a odnosi se na &injenicu da je u posliednjih nekoliko godina u Bosni i
Hercegovini doslo do velike stope likvidnosti banaka i prezaduzenosti gradana. Takva situacija,
dodala je, dovela je do zaklju¢ka da gradanima treba ponuditi konstruktivne savjete i informacije
kako bi pronadli rieSenje da vrate svoje kredite, a jedini samoodrzZivi nadin realizacije ove ideje
bilo je uspostavljanje saradnje sa opéinama i Centrom za socijalni rad. Voditeljica projekta rekla
je takoder da ¢e na ovdaj nadin gradanima biti omoguéeno da se struénim i obucenim osobama
zaposlenim u Sluzbi za razvoj, poduzetnistvo i drustvene djelatnosti u Opéini Tuzla iu Centru za
socijalni rad Tuzla, obrate za besplatan savjet kako upravljati svojim finansijoma i zaduZenjima.
Gospoda Sonja Bréinovi¢, direktorica Centra za socijalni rad Tuzla, izjavila je da ucéeséem u
Projektu za besplatno finansijsko i pravno savjetovanije, Centar za socijalni rad Tuzla prosiruje
svoje djelatnosti, budu¢i da se problemi prezaduZenosti gradana i nemoguénost vrac¢anja kredita
znatno odrazavaju na sve ¢lanove porodice.
Sef Sluzbe za razvoj, poduzetnidtvo i druitvene djelatosti u Opéini Tuzla, gospodin Vedran Lakié,
rekao je da ée Opéina Tuzla v saradnji sa Centrom za socijalni rad Tuzla, pruZanjem besplatne
savijetodavne usluge, izadi u susret svim gradanima koji imaju problema sa otplaéivanjem kredita.

HADZICI PRVI U BIH DOBILI KONTEINERE ZA ODLAGANJE ODJECE | OBUCE

s g e o2 U dvoristu  Srednjoskolskog  centra  HadZici
pusteni su u rad humanitarni kontejneri za
prikuplianje odjeée, obuce i igraéaka. Na ovaj
nadin gradani ¢e modéi svu odjecu i obuéu koju
viSe ne nose, a nije ostecena, umjesto bacanja u
smece modéi odlozZiti u kontejnere koji su
napravljeni za tu svrhu.

»,Danas prisustvujemo realizaciji jedne dobre
ideje koja je zaceta u nasoj srednjoj 3koli od
strane uéenika i profesora. Evo projekat je
realizovan v HadZi¢éima, a ideja je da se
odavde rasije po d&itavoj BiH. Dakle, nosiva odje¢a, obuda i igracke ovdje ée se skupljati,
razvrstavati i prosljedivati onima kojima je najpotrebnije. Polovne nosive odjeée imamo dovoljno
u BiH i nema potrebe da je uvozimo iz vana*, kazao je Op¢éinski naéelnik Hamdo Ejubovié.
Opdéina HadzZiéi svake godine u okviru budZeta izdvaja sredstva za projekte mladih. Uéenici
Srednjoskolskog centra HadzZici su prijavili ovaj projekt i dobili potrebna sredstva.

sldeja je potekla od nade profesorice Jasmine Pezo i njene sekcije uéenika. Cilj nam je da djeca
ovdje razviju osjeéaj za solidarnost te da pomognu onima kojima je potrebno. Ovdje ¢e oni
odjecu prikupljati, sortirati i distribuirati nasim saradnicima v projektu. Pozivamo gradanstvo da
sve ono $to ne nose, a upotrebljivo je ostave u ove kontejnere kako bi to doslo do onih kojima je
to potrebno”, kazao je direktor SC Hadzi¢i, Gegi¢ Misim.

Prikupliena odjeéa, obuéa i igracke proslijedivat ée se socijalno ugroZenim porodicama sa
podruéja opdine, Sticenicima Zavoda za zastitu djece i omladine Pazarié¢, te drugim sliénim
ustanovama u Kantonu Sarajevo.

Postavljanje kontejnera za nosivu odjeéu i obuéu je prvi projekat ovakve vrste u Bosni i
Hercegovini.

POTVRDEN MEDUNARODNI STANDARD IS0 9001:2008 ZA OPCINU IL1JAS

Certifikacijska kuéa "Bureau Veritas", putem svog auditora
g. Nijaza Alispahi¢a, u Opdini llijas izvrsila je nadzorni
audit kako bi provijerili da li su sve procedure koje se
koriste u Jedinstvenom opdinskom organu uprave
uskladene sa zahtjevima medunarodnog standarda I1SO
9001:2008, navodi se na web stranici Opéine llijas.
Nakon provedenog audita po Sluzbama za upravu
Opdine llijas, potvrdeno je da se primjenjuje planirani
sistem upravljanja, da je sistem upravljonja sposoban
ostvariti cilieve i politiku organizacije, konstatovano je
takoder, da su evidentna poboljSanja v pruzanju usluga
gradanima, te je ustanovljeno da sistem funkcioniSe u skladu sa standardima.

Podsjetimo da je 2005. godine certifikacijska kuéa "Bureau Veritas" dodijelila certifikat ISO
9001:2008 opéini llija$ i da je danasnji audit osmi po redu.

Politika kvaliteta Opdine llijas je da gradanima obezbijedi usluge koje ¢e u potpunosti zadovoljiti
njihova o&ekivanja, radedi zakonito i profesionalno, odgovorno i pouzdano, efektivno i efikasno,
transparentno i ljubazno, kreativno i progresivno.

Na zavrinom sastanku predstavnik-auditor certifikacijske kuée iznio je pohvale o stepenu i nadinu
na koji je standard 1ISO 9001:2008 primjenjen u Opéini llijas.

Naéelnik Opéine llijas, gospodin Akif Fazli¢ je istakao: "da dobijanje certifikata i potvrda
nadzornog audita o primjeni standarda ISO 9001:2008, za Op¢inu llija$ predstavlja veliku &ast i
zadovoljstvo, ali i obavezu da se nastavi putem kontinuiranog poboljSanja kvalitete pruzanja
usluga gradanima opéine llijas, jer cilj nam je da stalnim poboljSanjem nasih usluga omoguéimo
gradanima da ostvaruju svoja prava i kreiramo takve procese koji ¢e llijas udiniti opcinom
ugodnog Zivljenja i unosnog poslovanja".

Audit je zavrien konstatacijom da je jasna opredijelienost uprave za sistem upravljanja
kvalitetom kao i kvalitetno pruzanje usluga gradanima u kojem aktivno sudjeluje kako
rukovodstvo tako i svi uposlenici u Jedinstvenom opcinskom organu uprave.

KORISNI LINKOVI ZA PREDPRISTUPNE
FONDOVE EU:

www.southeast-europe.net
www.adriaticipachc.org
www.interregadriatico.it
www.europa.ba
www.chib-eu.org
www.chc.bih-mne.org
www.srb-bih.org
www.chc-cro-bih.net
Www.programmemed.eu
www.tacso.org
www.euroinfocentar.ba
www.balkanfund.org
www.eurelsmed.com

www.eacea.ec.europa.eu

BILTEN SAVEZA OPCINA I GRADOVA
FEDERACIJE BOSNE I HERCEGOVINE

ZA GRIJANJE SPORTSKE DVORANE U DOMALJEVCU OSIGURANO 35.000 KM

Osnovna 3kola "Bra¢e Radi¢a" u Domaljevcu dobit ¢e 35.000 KM koje je osiguralo Federalno
ministarstvo obrazovanija i nauke, iz Proracuna FBiH za 2013. godinu u svrhu realizacije projekta
"Poveéanje energetske ulinkovitosti preuredenjem kotlovnice i iskoristavanjem dijela energije za
grijanje dvorane”.

Federalni ministar obrazovanja i nauke Damir Masi¢ i ministar prosviete, znanosti, kulture i sporta
Zupanije Posavske Ivo Jeludi¢ potpisali su 4. prosinca/decembra u Sarajevu, Ugovor o
sufinanciranju / financiranju kapitalnog projekta iz oblasti predskoskog, osnovnog i srednjeg
obrazovanja izmedu Federalnog ministarstva obrazovanja i nauke i Ministarstva prosviete,
znanosti, kulture i sporta Zupanije Posavske. ,Radi se o Programu poboliZanja uvieta rada
obrazovno-odgojnih ustanova u Federaciji BiH. Ove godine uspjeli smo osigurati 850.000 KM za
podrudje cijele Federacije BiH, te smo ponosni da svih deset Zupanija participira u ovom projekiu,
rekao je federalni ministar obrazovanja i nauke Damir Masié.

Maisi¢ je izrazio nadu da ¢e se u narednim godinama za ovu namjenu izdvajati vise sredstava i
da ¢e vise skolskih objekata biti obuhvaéeno. ,Prije dvije i po godine u Proracunu FBiH za ovu
namjenu smo zatekli prakti¢no samo 400.000 KM, te smo za to vrijeme uspijeli 100% povedéati taj
iznos, ali je on nedostatan, s obzirom na to Sta su sve potrebe u svih deset Zupanija v Federaciji®,
istakao je Masic.

Zahvaljujuéi ovim sredstvima uéenicima u Osnovnoj $koli "Braée Radi¢a" bit ée osigurano grijanje
sportske dvorane, a gdje uenici nisu mogli izvoditi nastavu narodito zimi.

VLADA R.HRVATSKE 1ZDVOJILA OKO 5 MIL. KM ZA 24 OPCINE U BIH

Vlada Republike Hrvatske izdvojila je 20 milijuna kuna odnosno oko 5 mil KM za projekte u 24
opéina u BiH, navodi se na web stranici Opéine Stolac.

Za programe i projekte iz podruéja kulture izdvojeno je 5,1 milijuna kuna, za projekte iz podrudja
obrazovanja i znanosti 4,87 milijuna kuna, a zdravstva 6,9 milijuna. Ove godine izdvojena su
sredstva u iznosu od 3,1 milijun za posebne projekte.

Ukupno ée se financirati 30 programa i projekata, od &ega je deset programa i projekata iz
podruéja kulture jednako kao i obrazovanja i znanosti te po Sest iz podruéja zdravstva, odnosno
Cetiri programa i projekta s ostalih podruéja. Novac je rasporeden za projekte u 24 opdine.
Naijvie novca, 6,91 milijun je rasporedeno za nekoliko projekata u Mostaru. Slijedi Banja Luka s
dva projekta od 1,7 milijuna kuna te Sarajevo za tri projekta, medu kojima je i Dom za studente i
mladeZ, s 1,59 milijuna kuna, Stolac ée dobiti 130.000 kuna, a projektu izgradnje doma za stare
i nemoéne osobe "Rama" bi¢e dodijeljen iznos od 1.000.000 kuna.

Iznos sredstava namijenjenih obrazovnim, kulturnim, znanstvenim, zdravstvenim i ostalim
programima i projektima koji su od interesa za hrvatski narod v BiH, povecan je za 5 milijuna
kuna u odnosu na proslu godinu.

POTPISANA POVELJA O BRATIMLJENJU OPCINE STARI GRAD | OPCINE OHRID

Povelju o bratimlienju Op¢ine Stari Grad Sarajevo i Opéine Ohrid, potpisali su u nedjelju, 8.
decembra/prosinca Vedran Dodik, predsjedavajuéi Opéinskog vije¢a Stari Grad Sarajevo i
Gordana Konjanovski, predsiedavajuéa Opdinskog vije¢a Opéine Ohrid.

Ova povelja doprinijet ¢e ja¢anju lokalnih zajednica, njihovom medusobnom povezivaniju, kao i
povezivanju gradana i naroda ove dvije opdine. Saradnja izmedu opdina Stari Grad i Ohrid,
izmedu ostalog, bazirat ¢e se na realizaciji projekata od zajedni¢kog interesa u oblastima:
privrede, kulture, obrazovanija, turizma, sporta, kao i zastite prirodnog i kulturnog naslijeda.

Cilj protokola je promocija svih kulturnih, socijalnih i humanih veza izmedu dva naroda u okviru
njihove historijske bliskosti, te jaganju historijskih, kulturnih, informativnih, nauénih, industrijskih,
trgovackih, tehnickih, umjetnickih, zdravstvenih, sportskih i turistickih veza izmedu Opdéine Stari
Grad i Opéine Ohrid.

Ovo je druga po redu opcina iz Republike Makedonije s kojom je Op¢ina Stari Grad potpisala
sporazum o saradnji. U maju/svibnju, 2011. godine potpisan je sporazum sa Opéinom Karpo$
(Republika Makedonija), a uskoro ¢e biti potpisan sporazum i sa Opéinom Gostivar (Republika
Makedonija).

Potpisivanju povelje o bratimljenju, prisustvovao je i ambasador Bosne i Hercegovine u Skoplju
Zdravko Begovi¢, gradonacelnik Opéine Ohrid Nikola Bakradeski, vijeénik Opéine Stari Grad
Gradimir Gojer, te mnogi drugi gosti.

Postovani ¢itaoci,
o
SAV E Z B'H putem ovog biltena pruzamo Vam mogucnost da se informisete

OPCINA I GRADOVA FEDERACIJE BIH o aktivnostima Saveza, o bitnim desavanjima u opcdinama i
gradovima, aktivnostima nasih partnera, institucija vlasti, kao i

oni naiboliih iskustava i praksi
Savez opcina i gradova Federacije 0 razimjent nGooYI ISKUstava 1 prakst

Bosne i Hercegovine Na ovaj nacin Vam, takoder pruzamo informacije o odrZanim
Musala 5/1 konferencijama, seminarima, radionicama, okruglim stolovima,
71000 Sardjevo javnim raspravama, o odrZanim sjednicama organa i tijela
Phone: ++387 33 216 502, 209 024, 209 120 Saveza.

Fax: ++387 33 552 810, 552 811

E-mail: dino@sogfbih.ba Ukoliko Zelite da se prijavite za primanje ovog biltena moZete to

uciniti tako Sto Cete poslati e-mail na: dino@sogfbih.ba

Nadite nas na facebook-u Molimo vas da informacije o nasem biltenu proslijedite svim u
vasoj i susjednim opcinama i drugim zainteresiranim.

join our Ukoliko zelite da objavite neke od vasih novosti, iskoristite
ace oo s | group + bilten Saveza, koji je brz i efikasan nacin komuniciranja.

Sa zadovoljstvom ocekujemo vase komentare, sugestije i

primjedbe.

PoSJETTTE NAS NA WEBU

WWW .SOGFBTH .BA

AKTIVNA ON LINE APLIKACIJA ZA UPRAVLIANJE CVRSTIM OTPADOM

On line aplikacijo za Upravljanje é&vrstim otpadom od sada je dostupna opéinama i javnim komunalnim
preduzedima.

Model troskova i finansiranja upravljanja é&vrstim otpadom je alatka za operatore da odrede strukture
troskova u upravljanju otpadom u njihovim opéinama. Model je zasnovan na tipiénim aktivnostima upravljanja
otpadom kao $to je prikupljanje, transport, odvajanje i skladistenje. On pomaze lokalnim samoupravama i
njihovim ekspertima da razumiju tro$kove svake zasebne aktivnosti i omoguéava bolje upravljanje tro§kovima.
Ova alatka pomaZe opéinama i gradovima u definiranju i sprovedenju politika a sve u cilju osiguranja
visokokvalitnih usluga gradanima po niZim cijenama.

Model troskova i finansiranja je pripremlien u okviru projekta Radne grupe NALAS-a za upravljanje &vrstim
otpadom "lzrada modela troskova i finansiranja za upravljanje &vrstim otpadom u jugoistoénoj Evropi" uz
podriku GlZ-ovog Otvorenog regionalnog fonda za modernizaciju usluga opéina.

On line aplikacija je dostupna na sliedeéem linku: http://www.costfinancemodel.com

LAF STUDY TOUR ON EU ENERGY POLICY AT A LOCAL LEVEL

U okviru programa Local Administration Facility (LAF) organizuje se studijska posjeta Briselu pod nazivom
"Energetska politika Evropske Unije na lokalnom nivou" (LAF Study Tour on EU Energy policy at a local level)
koja ée trajati od 29. do 31. januara/sijeénja 2014. godine. Cilj studijskog putovanja je pruziti priliku
lokalnim i regionalnim predstavnicima za upoznavanjem i razmjenom ideja u vezi sa energetskom politikom
EU na lokalnom nivou.

Putovanje je otvoreno za uéesnike iz Zapadnog Balkana (Albanija, BiH, Kosovo, Makedonija, Crna Gora i
Srbija) i Turske. Maksimalno po $est uéesnika moZe biti izabrano iz svake od zemalja Zapadnog Balkana.
Aplikacija treba da sadrZi popunjen prijavni formular, pismo interesa i CV. Zainteresovani kandidati treba
da posalju CV i pismo motivacije (sa detaljima njihovog obrazovanija i profesionalnog iskustva i na koji na&in
ée dalje da prenose informacije sa ovog studijskog putovanja). Prvi pregled pristiglih aplikacija obavi¢e EU
Delegacija u BiH. Aplikacije treba da se 3alju na adresu: DELEGATION-BIH-TAIEX@eeas.europa.eu

Izbor kandidata vriiée Generalni direktorat za prosirenje zajedno sa program menadZerima Delegacije
Evropske Unije u BiH.

Jezik studijskog putovanja je engleski pa je stoga aktivno znanje engleskog jezika preduslov za uedce.
Ugesnici ée biti direktno kontaktirani od strane kancelarije Generalnog direktorata za prosirenje, pa stoga je
bitno da kandidati navedu direktan broj telefona u prijavnom formularu. Znanje egleskog jezika je vazno
zbog prakti¢nih viezbi gdje ée biti traZeno uéesée svih polaznika.

Studijska posjeta organizuje se za uéesnike koiji nisu do sada bili dio LAF dogadaja ove vrste.

Rok za podnosenije prijava je 19. decembar 2013. godine.

Uputstvo za apliciranje i dnevni red moZete nadi na web stranici Saveza.

U sluéaju da imate bilo kakvih pitanja u vezi sa aplikacijom, molim Vas kontaktirajte gdu. Esmiru Ke3an na:
esmira.KESAN@eeas.europa.eu

